“Харилцах дэвтэр” буюу “Dialogue Journal”-ыг гадаад хэлний сургалтанд ашиглах нь
МУБИС-ийн ГХС-ийн АХАЗТ-ийн багш О.Буд

Б.Анхзаяа

Хураангуй
“Харилцах Дэвтэр” буюу “Dialogue Journal” гэдэг нь багш-суралцагч хоёрын хоорондын албан ёсны бус хэлбэрээр талуудын харилцан сонирхох сэдвийн дор харилцан ярилцах дэвтэр хэмээн тодорхойлж болно.
Оюутнууд харилцах дэвтэр хөтөлж байх зуур багш нар мөн зэрэг тэмдэглэл хөтлөх нь нэн тохиромжтой. Ингэхдээ хичээлийн төгсгөлд багш тухайн хичээл хэрхэн явагдаж өнгөрөв, ямар үр дүн гаргасан, цаашид юун дээр анхаарах шаардлагатай, элдэв шинэ санаа төрсөн зэрэг зүйлсээ бичиж тэмдэглэвэл үр дүнтэй.
Оршил 

Багш бэлтгэдэг сургуулийн хувьд зөвхөн сайн мэргэжилтэн бэлтгээд зогсохгүй хүмүүншсэн хүнийг төлөвшүүлэхэд гол зорилго оршино. Үүний тулд багш нар өөрсдөө үг ба үйлээрээ үлгэр жишээч байхыг шаардлагатайн зэрэгцээ оюутнуудтайгаа ойр, нээлттэй харилцаатай байх нь чухал юм. 

Багш нарын ажлын ачаалал, сургалтын төлөвлөлт зэргээс, нөгөөтэйгүүр оюутнууд тэр болгон санаачилга гаргадаггүйн улмаас багш, оюутнуудын хувьчлан уулзаж, ярилцах, харилцан санал бодлоо чөлөөтэй илэрхийлэх цаг, боломж тэр болгон гараад байдаггүй.

Зорилго
Гадаад хэлний багш нарт “Dialogue Journal” буюу “Харилцах Дэвтэр”-ийн аргыг танилцуулах, хэрхэн ашиглах талаар санал дэвшүүлэх зорилготой.

Бид МУБИС-ийн ГХС-ийн англи, орос, хятад, солонгос, япон хэлний 20 багшаас 5 нээлттэй асуулт бүхий судалгаа авсан юм. Судалгаанд 2 сараас 20 жил хүртэл багшилсан ажлын туршлагатай багш нар хамрагдав. 

1. Асуулт: Та оюутнуудтайгаа ойр харилцаатай байж тэдэнтэй харилцан ойлголцохыг хүсдэг үү?
Хариулт: 100% “Тийм” хэмээн хариулав.
2. Асуулт: Та “Харилцах Дэвтэр” /Dialog Journal/ хөтлөх замаар зааж буй гадаад хэл дээрээ оюутнуудтайгаа асуулт, хариулт, зөвлөмжийн хэлбэрээр харилцаж байв уу?
Хариулт: 100% тийм. Шууд ярилцах хэлбэрээр.
3. Та “Харилцах Дэвтэр” буюу /Dialog Journal/ хөтлөх аргыг сургалтандаа ашигладаг уу?
Хариулт: 100% “Үгүй.”

Дээрх бичил судалгааны хариултаас үзэхэд манай багш, сурган хүмүүжүүлэгчид харилцах дэвтэрийг хараахан сургалтандаа туршиж, ашиглаж эхлээгүй байгаа нь ажиглагдав. 
‘Dialogue Journal’ буюу ‘Харилцах дэвтэр’ гэж юу вэ?
‘Dialogue Journal’ буюу ‘Харилцах дэвтэр’ гэдэг нь багш-суралцагч хоёр хоорондоо, албан ёсны бус хэлбэрээр, талуудын харилцан сонирхох сэдвийн дор, бичгээр харилцан ярилцах дэвтэр хэмээн тодорхойлж болно. 
Dialogue Journal-ыг анх 90-ээд онд АНУ-ын Лос Анжелес хотын 6-р ангийн багш Лесли Рийд гэгч сургалтандаа ашиглаж эхэлсэн. Тэр цагаас хойш энэхүү аргыг бага, дунд, их дээд сургуулиудад болон цагаач иргэдэд зориулсан сургалт зэрэг бүх шатны сургалтын байгууллагад багш нар өргөнөөр ашиглах болсон. Үр дүн нь батлагдсан арга юм.

Productive Skill-д хамаарах чадварыг хөгжүүлэх нь эхний хоёр чадварыг хөгжүүлэхээс хамаагүй хүндрэлтэйд тооцогддог. Тийм ч учраас нийт суралцагчдын гадаад хэлний чадварын түвшин дээрх хүснэгтэнд үзүүлсэн чиг хандлагатай байдаг буюу ярих, бичих чадвар хүн болгоны хувьд хамгийн сул чадвар нь байдаг. Тэгвэл үнэндээ Dialogue Journal буюу харилцах дэвтэр нь унших, бичих, ярих чадварын хөгжилд маш үр дүнтэй байгаа нь практикаар харагдсан.
Жишээ 1:

Student’s writing:
I hve a dog. 


have
Hz nam is Skardy Hair.
Scaredy
He ets meet.


eats meat
Teacher’s response:
I like the name Scaredy Hair. How did you pick his name? I have a dog too. Her name is Pixie. Pixie likes meat too. What do you like to do with Scaredy Hair? I like to go for walks with Pixie.
Жишээ 2:

Andy: today is funny day and my cry day “God please me too good english” “please please God I’m cry boy and dumb boy I’m sorry teacher and I’m a dumb student I’m sorry sorry teacher”
Teacher: Oh! No! you are not a dumb student! You are smart! Every day you learn more. I am so happy because you learn every day. You work hard! You are doing well!

Дээрх жишээнээс харахад харилцах дэвтэрийн хамгийн том онцлог нь багш оюутны бичсэн хариултаас алдааг огт засахгүй, үнэлгээ өгөхгүй. Харин багш хариулж бичихдээ оюутны бичсэн агуулга, бүтцийг залруулах, сайжруулах, нэмэн дэлгэрүүлэх байдлаар урамшуулан бичиж, оюутан түүнийг унших үедээ суралцах юм. Учир нь харилцах дэвтэрийн гол зорилго нь зөв бичгийн эсвэл хэлзүйн алдаа мадаггүй бичвэр бус харин өөрт байгаа нөөц боломжид тулгуурлан багш-суралцагч хоорондоо харилцах, ойлголцох нь юм. Ер аливаа хэлийг харилцааны хэрэглүүр үүднээс суралцдаг гэдгийг санах нь зүйтэй.
Эхний үед суралцагчид өгөгдсөн асуулт, сэдвийн хүрээнд маш энгийн, богино, товч байдлаар буюу 2-3 өгүүлбэрээр хариулах гэж оролддог. Харин харилцах дэвтэрийг тогтмол хөтөлсөнөөр оюутнуудын дээр дурдсан чадварууд мэдэгдэхүйц байдлаар аажмаар нэмэгддэг байна. Өөрөөр хэлбэл тэд удахгүй хагас нүүр цаашилбал бүтэн нүүр хэмжээтэй текст зохион бичиж эхэлдэг. 

Харилцах дэвтэрийн давуу талууд
· Оюутан, багшийн харилцаа илүү ойр, дотно болж ойлголцол нэмэгдэнэ.
· Бүх оюутнуудыг зэрэг бичгэн хэлбэрээр яриулах боломжтой
· Зохион бичлэг, эссэтэй харьцуулахад нүсэр биш тул багш нар их хэмжээний цаг зарцуулах шаардлагагүй.
· Унших, бичих, ярих чадвар нэмэгдэнэ.
· Багш нэгэнт харилцах дэвтэр дээр алдаа засаж, үнэлгээ тавьдаггүй тул харилцах дэвтэр нь оюутнуудыг алдаа гаргах, тааруу дүн авах зэргээс айлгүй чөлөөтэй байдлаар тухайн хэл дээр бичих боломжийг олгодог. 
· Харилцах Дэвтэр хөтлөх нь тухайн оюутны цаашдын академик хэлбэрийн бичвэр, эссэ, төсөл гэх мэт зүйлсийг гадаад хэл дээр бичихийн суурь нь болох учиртай.
Сул талууд

· Багш тодорхой хэмжээний цаг зарцуулах шаардлагатай.
· Тогтмол хөтлөхөд хүндрэлтэй.
Харилцах дэвтэрээр асууж болох загвар асуултууд

Багш нар өөрийн хичээлийн агуулгын онцлог, суралцагчдынхаа хүсэл сонирхол зэрэг дээр тулгуурлан бичих сэдвийг өөрөө сонгох бүрэн боломжтой. Мөн интернэтийг эх сурвалж болгон ашиглах бүрэн бололцоотой. Дор хэд хэдэн асуултыг жишээ болгон толилуулъя.
1. Tell me about your family
2. What is your ideal life goal?
3. Why did you choose this occupation?
4. What is your unforgettable childhood memory?
5. What is your most favorite film and why?
6. Whom do you admire the most?
7. Tell me about your daily routine?
8. If you have an opportunity, where would you want to travel and why?
9. If you met a tourist who came to visit MGL, what kind of advice would you like to give him/her?
10. What is your favorite food and how do you make it?
Харилцах дэвтэрийг хэрхэн хөтлөх вэ?

· Dialogue Journal-ийг хичээлийн төгсгөлийн 10-15 минутанд тарааж өгөх болон бичүүлж авах нь илүү тохиромжтой байдаг. Учир нь оюутнууд өөрсдийн бичсэн зүйлд багш нь хэрхэн хариулсаныг унших гэж догдолдог тул хичээлийн эхэнд эсвэл дундуур өгөх нь хичээлд анхаарах анхаарлыг нь сарниулах сөрөг талтай.
· Оюутнууд харилцах дэвтэр дээрээ бичиж байх зуур багш нар мөн зэрэг тэмдэглэл хөтлөх нь нэн тохиромжтой. Ингэхдээ хичээлийн төгсгөлд багш тухайн хичээл хэрхэн явагдаж өнөгөрөв, ямар үр дүн гарсан, цаашид юун дээр анхаарах шаардлагатай, элдэв шинэ санаа зэрэг зүйлсээ бичиж тэмдэглэвэл үр дүнтэй.
Харилцах дэвтэр хөтлөхөд анхаарах зүйлс

· Багш нар ямар төрлийн асуулт тавихаа сайтар бодож сонгох нь зүйтэй. Учир нь суралцагчид дунд янз бүрийн гарал үүсэл, үндэстэн ястан, итгэл үнэмшил, шашин шүтлэгтэй хүмүүс байгаа тул өөрийн санааг хэт тулгасан, тэдний үнэт зүйлд халдаж доромжилсон зэрэг өнгө аястай асуулт тавихаас зайлсхийх хэрэгтэй.
· Багш нар оюутнуудыг байнга урамшуулсан, цаашид улам зоригтой, итгэлтэй, нээлттэй бичихэд уриалан дэмжсэн өнгө аястай хариу бичих нь туйлын чухал.
· Харилцах дэвтэрийг тогтмол хөтлөх нь чухал. Долоо хоногт нэг удаа байх нь тохиромжтой.
· Оюутнууд мөн багшид хандан асуулт асууж болох бөгөөд энэ тохиолдолд та оюутныхаа асуусан асуултанд хариулахаа мартуузай.
· Харилцах дэвтэрийг зөвхөн оюутны хувийн нууцыг хуваалцдаг, хэт хувийн чанартай болгохоос сэргийл.

Дүгнэлт 
· Харилцах дэвтэрийг бүх хэлний, бүх төрлийн хичээл заадаг багш нар сургалтанд ашиглах боломжтой.
· Багш нар өөрийн хичээлийн агуулгын онцлог, суралцагчдынхаа хүсэл сонирхол зэрэг дээр тулгуурлан бичих сэдвийг өөрөө сонгох бүрэн боломжтой.
· Бичвэр харьцангуй богино хэлбэртэй, мөн оюутныхаа талаар таньж мэдэх боломжийг олгох учраас багшийн ажилд их хүндрэл учруулахгүй, сонирхолтой.
· Үнэн хэрэгтээ харилцах дэвтэр хөтөлнө гэдэг нь тухайн суралцагчийн цаашдын академик, илүү албан хэлбэрийн зохион бичлэг хийхийн эхний алхам нь болж өгдөг. (Fulwiler 2000)
Эцэст нь хэлэхэд бид харилцах дэвтэрийг сургалтандаа ашиглаж байгаа бөгөөд наад тал нь бүтэн жил тасралтгүй хөтөлж байж үр дүн нь харагдаж эхэлдэг тул мэргэжил нэгт багш нараа харилцах дэвтэрийг тууштай, идэвхтэй хөтлөн явуулж, сургалтандаа ашиглахыг уриалж байна. Оюутнууд ч мөн харилцах дэвтэрээр багштайгаа гадаад хэлээр харилцахдаа их дуртай байдаг нь ажиглагдав.
Ашигласан материал

· “Dialogue journal writing with nonnative English speakers” A handbook for teachers by Joy Kreeft Peyton, Leslee Reed
· HIS English Curriculum
· http://www.teachervision.fen.com/writing/skill-builder/48885.html
· http://www.sil.org/lingualinks/literacy/implementaliteracyprogram/usingadialoguejournal.htm
· http://www.ericdigests.org/pre-926/journals.htm
· http://www.sil.org/lingualinks/literacy/implementaliteracyprogram/usingadialoguejournal.htm
· http://www.google.mn/url?sa=t&rct=j&q=&esrc=s&source=web&cd=9&ved=0CF4QFjAI&url=http%3A%2F%2Fwww.prel.org%2Freadingframework%2Fmod4%2Fword_docs%2FDialogue_Journals.doc&ei=_wqYT8HdDYqniQLR1YHRDw&usg=AFQjCNEAaTY6_lgOmNMFSbDsQ19iMQqKqQ
· www.prel.org
